
Солиҳ ибн Аҳмад Ижлий отасидан ривоят қилади: «Иёс ибн Муовиянинг
олдига учта аёл кириб келди. У ҳузурига кирган аёлларнинг биринчиси
эмизикли, иккинчиси бокира, учинчиси эса бева эканини айтди. Улар
ҳайрон қолиб, буни қаердан билганини сўрашди. Иёс: «Эмизикли аёл
ўтирмади, қўли билан кўкрагини тўсиб олди. Бокира ҳеч кимга қарамади.
Бева эса кириб, ўнгу сўлга қаради», деди».

